
Annotatsiya. Maqolada Jizzax viloyati Baxmal tumanidagi qishloq xoʻjaligida foydalanilayotgan lalmi 
tuproqlarning yer fondi, lalmi tuproqlarini grakimyoviy tarkibi bo‘yicha ma’lumotlar keltirilgan. 
Bunda lalmi tipik bo‘z tuproq, to‘q tusli bo‘z tuproq, tog‘ jigarrang karbonatli tuproq, tog‘ jigarrang 
tipik tuproq, tog‘ jigarrang kuchsiz ishqorsizlangan tuproq va och qo‘ng‘ir o‘tloqi-dasht tuproqlar 
yuvilish darajasiga bog‘liq holda morfologik belgilari, tuzilishi va mexanik tarkibi o‘zgarishi, 
shuningdek joyning ekspozitsiyasiga bog‘liq holda, gumus, azot, fosforva kaliy moddalarining 
miqdorlari va ta’minlanganlik darajasi o‘zgarishi ochib berilgan. 
Kalit so‘zlar: Jizzax viloyati, Baxmal tumani, lalmi yerlar, tipik bo‘z tuproq, to‘q tusli bo‘z tuproq, tog‘ 
jigarrang karbonatli tuproq, tog‘ jigarrang tipik tuproq, tog‘ jigarrang kuchsiz ishqorsizlangan tuproq, 
och qo‘ng‘ir o‘tloqi-dasht tuproqlar. 
 

Аннотация. В статье приведены сведения о земельном фонде и агрохимическом составе 
богарных почв, используемых в сельском хозяйстве Бахмальского района Джизакской 
области. Рассмотрены типичные серозёмы, тёмно-серые серозёмы, горные бурые 
карбонатные почвы, типичные горные бурые почвы, слабо дессолонцованные горные бурые 
почвы и светло-каштановые лугово-степные почвы. В зависимости от степени смыва почв и 
экспозиции склона, раскрыты изменения их морфологических признаков, структуры и 
механического состава, а также варьирование содержания гумуса, азота, фосфора и калия и 
уровня их обеспеченности. 
Ключевые слова: Джизакская область, Бахмаль, лалми, типичный серозём, тёмный серозём, 
горная коричневая карбонатная почва, горная коричневая типичная почва, горная 
коричневая слабовыщелоченная почва и светло-бурая лугово-степная почва. 
 

Abstract. The article provides information on the land resources and agrochemical composition of 
rainfed soils used in agriculture in the Baxmal district of Jizzakh region. The study covers typical gray 
soils, dark gray soils, mountain brown carbonate soils, typical mountain brown soils, slightly 
dealkalized mountain brown soils, and light chestnut meadow-steppe soils. Depending on the degree 
of soil erosion and slope exposure, the article reveals variations in morphological characteristics, 
structure, and mechanical composition, as well as differences in the content and availability of humus, 
nitrogen, phosphorus, and potassium. 
Keywords: Jizzakh Region, Bakhmal, rainfed land, typical sierozem, dark sierozem, mountain brown 
carbonate soil, typical mountain brown soil, weakly leached mountain brown soil, and light brown 
meadow-steppe soil. 

KIRISH 
Dunyo bo‘ylab aholi sonining yildan-yilga o‘sib borishi natijasida, oziq-

avqatga ixtiyojni ortib borishi tufayli, dunyoda tog‘li yerlardan unimli 
foydalanishda tog‘li yerlar kursatkichi yerlarning releflaridan kekib chiqib 
turlicha maydonlarni xosil qiladi. Bu xudutlar dunyo buycha 24 foizni tashkil qilib, 
shundan Osiyo hududlarining 64 foizi, Shimoliy Amerikaning 36 foizi, 
Yevropaning 25 foizi, Janubiy Amerikaning 22 foizi tog‘li yerlarga toʻg‘ri keladi. 
Jahonda turli-tuman sharoitda yetishtirilayotgan qishloq xoʻjaligi 
mahsulotlarining 60 foizi lalmikor dehqonchilik hissasiga to‘g‘ri keladi. Shuning 
uchun ham dunyo mamlakatlari suv eroziyasi ta’sirida degradatsiyaga 
uchrayotgan tog‘ va tog‘oldi mintaqalarda tuproq yuza qismining yemirilib 
ketishining oldini olish, unumdorligini saqlash, oshirish, meliorativ holatini 
yaxshilash dolzarb vazifalardan hisoblanadi [4,6,5].  

Respublikamizda aholi sonining yildan-yilga o‘sib borishi natijasida qishloq 
xoʻjaligi mahsulotlariga bo‘lgan talab ortib borilmoqda, shu sababli lalmikor 
yerlardan ham mo‘l hosil olish, intensiv dehqonchilik qilish, suv eroziyasidan 
tuproqning unumdor qatlamini saqlab qolish, tuproqda nam to‘plashlikni 
oshirish, muhofaza qilishga doir keng qamrovli ilmiy tadqiqotlar olib borilib, 
muayan natijalarga erishilmoqda. Qishloq xo‘jaligiga mo‘ljallangan yerlardan 
samarali va oqilona foydalanish, xususan lalmikor yerlarning unumdorligini 
saqlash, qayta tiklash va oshirish eng dolzarb masalalardan hisoblanadi [3,4,5,6].  

Tuproq hosil qiluvchi  jinslar asosan eluvil, deluvil, deluvil-proluvil, proluvil, 
mayda tuproqli-skeletlashgan, loess va lessimon qumoqlardan tashkil topgan 
yotqiziklardir.  Respubilkamizda lalmikor dehqonchilikda foydalaniladigan 
bunday yerlar maydoni Qashqadaryo (258,7 ming/ga), Jizzax (220,6 ming/ga), 
Surxondaryo (39,9 ming/ga), Toshkent (34,2 ming/ga), Samarqand (183,1 
ming/ga) va Navoiy (19,8 ming/ga) viloyatlariga to‘g‘ri keladi. Lalmi 
mintaqalarning quyi qismi qishloq xo‘jaligi ekinlarini yetishtirish uchun namlik 
miqdorining kamligi, yuqori qismi esa termik resurslarining yetishmasligi va 
relefning noqulay sharoitlari bilan tavsiflanib, joylarning geografik holati, 
qiyaliklar ekspozitsiyasi va tuproq-iqlim sharoitiga ko‘ra, lalmikor mintaqa tog‘ 
tizmalarining ayrim joylarida u yo bu darajada keng, ba’zi joylarida esa tor belbog‘ 
shaklida namoyon bo‘ladi [7,6,4]. 

Tadqiqot obyekti sifatida Jizzax viloyati Baxmal tumani tog‘ va tog‘oldi 
hududlaridagi eroziyaga uchragan lalmi yerlar tuproqlari tanlangan. Baxmal 
tumani shimolda G‘allaorol va Jizzax tumanlari, janubda Tojikiston Respublikasi, 
g‘arbda Samarqand viloyati va sharqda Zomin tumani yerlari bilan 
chegaralangan. 2024 у 1 yanvar holatiga ko‘ra «O‘zbekiston Respublikasining Yer 
Fondi, 2024» Baxmal tumani hududidagi umumiy yer maydonlari  
109593,0 gektarni, jami qishloq xoʻjalik yerlari 90098,0 gektarni, shundan 
sug‘oriladigan maydonlari 8573,0 gektarni, lalmi haydalma yerlar 35806 gektarni 
tashkil etadi. 

MATERIALLAR VA USLUBLAR 
Tadqiqotlar o‘rganilgan hudud tuproq xaritasi ma’lumotlarini tahlil qilish 

hamda tayyorgarlik, dala, kameral va kartografik ishlar yo‘riqnoma asosida, 
laboratoriya-analitik ishlari umumqabul qilingan uslubiyotlar asosida bajarildi.  

 
NATIJALAR VA MUNOZARA 
Agrofizikaviy  va mikrobiologik tahlillar bilan kompleks o‘tkazilgan 

agrokimyoviy tahlillar tuproq tiplari va turlarini aniqlashda, tuproq 
unumdorligini baholashda muhim ko‘rsatkichlardan hisoblanadi. 
Tadqiqotlarning ko‘rsatishicha, o‘rganilgan hudud tuproqlarining kimyoviy va 
agrokimyoviy xossalari eroziya jarayonlari natijasida keskin o‘zgarishi kuzatildi. 
Natijada tuproqlarda gumus, azot, fosfor va kaliy miqdorlari kamayadi.(1-rasm).  

O‘rganilgan tuproqlarda gumus miqdori eroziyalanish darajasiga bog‘liq 
ravishda tadqiq etilgan tuproq tipi va tipchalarida turlicha o‘zgarib turadi. 
Yuvilgan tuproqlarda yuvilmagan tuproqlarga nisbatan gumus miqdori ancha 
pastligi kuzatildi. Yuvilib to‘plangan tuproqlar qiyalikning etagida shakllanganligi 
bois, ular gumus miqdorining yuqoriligi bilan xarakterlanadi (1,70-2,84 %). 
Yuqorida keltirilgan ma’lumotlardan ko‘rinib turibdiki, eroziya jarayonlari 
ta’sirida bo‘z tuproqlarda gumus hosil bo‘lish jarayonlari ancha susaygan.  

 
1-rasm. O‘rganilgan ustki qatlamida gumus va oziqa elementlari 
miqdorining tuproq tipi va tipchalariga bog‘liq holda o‘zgarishi 

Ma’lumki, azot o‘simlik qoldiqlarining parchalanishi yoki 
azotfiksatsiyalovchi mikroorganizmlarning atmosfera azotini o‘zlashtirishi 
natijasida to‘planadi. O‘rganilgan tipik bo‘z tuproqlarda umumiy azot miqdori 
gumus miqdoriga mutanosib ravishda o‘zgardi. Masalan,  yuvilmagan tuproqlarda 
0,118-0,212, o‘rtacha yuvilgan tuproqlarda - 0,092-0,194, yuvilib to‘plangan 
tuproqlarda esa bu ko‘rsatkichning biroz oshishi kuzatiladi va 0,123-0,225 % ni 
tashkil etadi. Shuningdek, umumiy azot miqdori o‘rganilgan tuproqlarda qiyalik 
ekspozitsiyasiga bog‘liq ravishda o‘zgarishi kuzatiladi (2-rasm).  

O‘rganilgan tuproqlarda gumus va azot miqdoridan tashqari boshqa oziqa 
elementlarining, xususan, fosforning umumiy va harakatchan shakllarini 
kamayishi kuzatiladi. Lalmi tipik bo‘z tuproqlarning organik modda va azot bilan 
kam ta’minlanganligiga qaramasdan, bu tuproqlar fosforning umumiy shakllari 
miqdorining mo‘tadilligi bilan tavsiflanadi. O‘rtacha yuvilgan tuproqlar bundan 

mustasnodir, chunki eroziya jarayonlari natijasida umumiy fosforning miqdori 
kamaygan. Tuproqlarda umumiy va harakatchan fosforning miqdori 
eroziyalanish darajasi hamda qiyalik ekspozitsiyasiga bog‘liq holda o‘zgarishi 
kuzatiladi (2-rasm). 

 
2-rasm. Tuproqlarning agrokimyoviy xossalarini qiyalik  

ekspozitsiyasiga bog‘liq holda o‘zgarishi 
 

Ma’lumotlarning ko‘rsatishicha, o‘rtacha yuvilgan tuproqlarning haydalma 
qatlamida umumiy fosfor miqdori yuvilmagan va yuvilib to‘plangan tuproqlarga 
qaraganda ancha pastligi kuzatildi. Bu holatni ustki qatlamlarning yuvilib 
ketganligi va pastki fosforga kambag‘al qatlamlarning yuqoriga ko‘tarilib 
qolganligi bilan izohlash mumkin. Tuproqlarni harakatchan R2O5 fosfor miqdori 
bo‘yicha o‘rtacha ta’minlangan tuproqlar qatoriga kiritish mumkin.  O‘rganilgan 
tuproqlarda umumiy va almshinuvchan kaliy miqdorida ham yuqoridagi kabi 
qonuniyatlar kuzatiladi. Tuproqlarda umumiy kaliy miqdori haydalma qatlamda 
1,38-2,46 %, almashinuvchan  kaliy miqdori esa 160-425 mg/kg oralig‘ida 
o‘zgarib turadi.  

Yuqoridagilardan kelib chiqib aytish mumkinki, o‘rganilgan tuproqlar profili 
bo‘ylab umumiy fosfor va kaliy miqdori nisbatan kam miqdorda o‘zgarib turadi. 
Ustki qatlamlarda ushbu elementlarning to‘planishi biologik omillarga bog‘liq 
hisoblanadi.  

C:N nisbati eroziya jarayonlarini namoyon bo‘lishiga va tuproq tiplariga 
bog‘liq holda turlicha ekanligi kuzatiladi. Tadqiq etilgan tuproqlarda C:N nisbati 
3,4-14,8 oralig‘ida tebranib turadi va bu holatni bo‘z tuproqlar gumusi plazmali 
azotga boyligi bilan izohlashimiz mumkin.  

Izlanishlarning ko‘rsatishicha, eroziya jarayonlari o‘rganilgan tuproqlar 
kesimi bo‘ylab karbonatlarni taqsimlanishiga ham o‘z ta’sirini ko‘rsatdi. 
O‘rganilgan bo‘z tuproqlarda karbonatlar miqdori tuproq profili bo‘ylab 6,00-
8,84, tog‘ jigarrang tuproqlarda esa 2,20-19,52% oralig‘ida tebranib turadi. 
Tuproqlar eroziyalanish darajasi, qiyalik ekspozitsiyasi, tuproq tipi va 
tipchalariga bog‘liq holda SO2 karbonatlar miqdorining turlichaligi bilan tafovut 
qiladi.  Yuvilgan tuproqlar muhitining pHi tuproq kesimi bo‘ylab 7,2-7,7 oralig‘ida 
o‘zgarib turadi va quyi qatlamlarda birmuncha ortadi. Bu janubiy qiyalik 
tuproqlarini ustki qatlamlarini kuchli yuvilishi va pastki karbonatli qatlamlarni 
yuzaga chiqishi bilan izohlanadi. 

XULOSA 
O‘rganilgan tuproqlar, ayniqsa janubiy ekspozitsiya tuproqlari erozion 

jarayonlar ta’sirida organik modda va asosiy oziqa elementlari miqdori bo‘yicha 
kambag‘aldir va shuning uchun ham unumdorlikning past darajasiga ega. 
Yuvilmagan tuproqlar yuvilgan tuproqlardan genetik qatlamlarining yaxlitligi, 
gumus, umumiy azot va oziqa elementlarining nisbatan yuqori miqdori bilan 
farqlanadi. Yuvilib to‘plangan tuproqlar chuqurroq kirib borgan kuchli gumusli 
profilga ega va gumus, oziqli elementlar miqdori yuvilmagan, ayniqsa yuvilgan 
tuproqlarga nisbatan tuproq kesimi bo‘ylab asta-sekin kamayib boradi.  

